
Аилацәажәара 

Аԥсабаратә рыцҳара
Гагра араион аҟны –аӡхыҵра

Рашәарамза 13 азы иҟалаз 
ақәоура бааҧс иах ҟьаны ара-

ион аинфра структура ааха ӷәӷәа 
аиуит. Аҭагылазаашьа ҷы дақәа 
рзы аминистр Лев Кәыҵниа Ахада 
адырра ииҭеит арыцҳара ахьы
ҟалаз аҭагыла заашьа зеиҧшроу 
азы: «Уажәы амашьынамҩа аар-
туп, хырхарҭа ԥсахрала аусура 
цоит. Рыцҳарас иҟалаз, аихамҩа 
ҵнаӡәӡәааит, уахь макьана аусура 
аанкылоуп». 

Аминистр иара убас иҳәеит 
Москвеи СанктПетербургынтәи 
иаауаз Гагра аҳәаа Цанд рыԥшь 
араион аҟны ишгылоу, аԥсшьаҩ
цәа ракәзар, агәҭын  чымра 
шаадырԥ шуа. Аҭагыла  заашьа 
ҷыдақәа рзы Аминистрра анапх

гаҩы Аҳәынҭ қарра Ахада адырра 
ииҭеит апасса џьырцәа ацхыра-
ара шрырҭо, амикроавтобусқәа 
рыла дасу иахьцоз ақалақьқәа 
рахь ишырго. Ахҭыс ахьыҟалаз 
аҭыԥ аҟны шьыжьаахыс аҭагыла
заашьа ҷыдақәа рзы Аминис-
трра аусзуцәеи акоммуналтә 
усбарҭақәеи  амҩақәа дрыц
қьоит. Уи иабзоу раны ҩсааҭк 
раԥхьа амҩа аартра алыршахе-
ит, амашьы нақәа рныҟәара ха-
цыркхеит. Ахада аҭагыла заашьа 
ҷыдала дахылаԥшуеит.

* * *Аԥсны Аҳәынҭқарра Ахада 
Аслан Бжьаниа Гагра ақалақь 
аҿы акоммуналтә маҵзурақәеи 
иҷыдоу аҭагылазаашьақәа Рми-

нистрреи рхаҭарнакцәа алархәны 
анҭыҵтәи аилатәара мҩаԥигоит.  
Уи ашьжьымҭан Гагра араион 
аҿы иҟалаз аԥсабаратә рыцҳара 
ахҟьаԥҟьақәа рықәгареи араион 
иаиуз азарал заанаҵтәи аихшьа
лақәеи рызҵаара қәа ирызкуп. 
Аҳәынҭ қарра Ахада ипресс
маҵзура иҟанаҵо адыррақәа 
рыла, Аслан Бжьаниа излауала 
ирласны аихамҩа ала аныҟәара 
алар гареи аиҭашьа  қәыргы  ла
ратә усура қәа рымҩа  ԥысшьазы 
есыҽны адыр ра иҭареи рзы адҵа 
ҟаи ҵеит.   

Иара убас иҷыдоу акомиссиа 
аԥҵоуп. Уи иҟалаз аԥсабаратә 
р ы ц ҳ а р а  и а х ҟ ь а н ы  а р а и 
о н и  уи ауааԥ сыреи ироуз аза-
рал ахәшьара аҭареи иақәнагоу 
аԥарақәа рызшәареи ралыр  шара 
хыдҵаны иамоуп.   Убас, иҳаҩсыз 
ашықәс азы Аԥсны иҟалаз иҷыдоу 
аҭагылазаашьақәа рҟынтәи ааха 
зауз ауааԥсыра ирызшәаз рзеиԥш 
еицҵалыҵ  300 млн. мааҭ рҟынӡа 
инаӡеит.

* * *
–Рашәара 14 ашарԥазы иҟалаз 

амшцәгьақәа ирыхҟьаны, – иҳәеит 
Гәдоуҭа араион Ахадара аиҳабы 
ихаҭыԥуаҩ Агрба Витали Едуард
иԥа, – Кьистрики Аӡлагаркеи 
рҳәаақәа ирхыҵит. Аԥхасҭа зауз 
ауаа рацәаҩуп, иахьазы 32ҭӡы 
ыҟоуп. Уажәы Гәдоуҭа араион Аха-
дареи аҭагылазаашьа ҷыдақәа 
Рминистрра аҭыԥантәи аҟәшеи 
ҳареи ашәҟәқәа реидкылара 
ҳаҿуп, иҭаҳҵаауеит. Аԥхасҭа зауз 
ацхыраара ирыҭатәу, иахьрыҭатәу 
еилҳаргоит, ҳахәаԥшуеит.

А д ә ы ҕ б а қ ә а  р у с у р а  и а ц ҵ о у п

Мышқәак  раҧхьа  иҟалаз 
амшцәгьа  Гагра  араион 

иахьаҵа накуа аиха мҩа ахәҭак 
аҧхасҭа ҕәҕәа ана ҭеит. Хымш
ҧшьымш рыҩныҵҟа адәыҕ  бақәа 
мҩасыртә еиҧш аҭагыла заашьа 
ыҟамызт, убри аҟынтә аамҭала 
русура аанкылан. Аҧсабаратә 
рыцҳара аныҟалаз аҽны араи-
он даҭааны амшцәгьа иҟанаҵаз 
аҧхасҭа  гәеиҭеит  Аҧсны Аха-
да Аслан Бжьаниа. Иара убасҟан 
ареспубликатә унитартә наплакы 
«Аҧснытәи аихамҩақәа» адҵа 
риҭеит аамҭакьаҿк иалагӡаны 
аҧхасҭа аҧырҟәҟәа аразы. 
Аҳәынҭқар ра Ахада иажәа 
инақәыр  шәан, аусура қәа нап дыр-
кын. Аихамҩа аҧхасҭа ахьаҭаз 
аҭыҧқәа реиҭашьақәыргыларазы 
ауснагӡатәқәа   мҩаҧысуан 
уахгьыҽынгьы иааиҧмырҟьа
ӡакәа. Аиха мҩа ҭыҧҭыҧла ауп 
ишышьақәдыргыло, аха иааидкы-

ланы аҧхасҭа амоуп ҧшькило
метрак инарзынаҧшуа. 

Араҟа иҳәатәуп, амшцәгьа 
адыр ҩаҽны, аиҭа шьа қәыр гыла
ратә усура қәа рҟны ацхыраара-
зы ишааз Урыстәы латәи аихамҩа 
иатәу аспециа листцәа. Урҭ 
Аҧснытәи рҩызцәа ирыва гыланы 
усурақәа мҩа ҧыр гоит. Дара 
анаауаз иааргеит хыҧхьаӡара 
рацәала ихым ҧадатәу атех-
ника ҷыда. Аҭыҧантәи аихамҩа 
аусзуҩцәеи, Урыстәы латәи 
аихамҩа   ахаҭар накцәеи хымш 
ирылаг  ӡаны ирылды ршеит 
иҟалаз аҧхасҭа аиҳарак аҧыхра. 
Аихамҩа аиҭашьа қәы р гы лара 
ахьцо аусурақәа реиҿка ашьа 
иааиҧмыр  ҟьаӡакәа хылаҧшра 
аиҭоит «Аҧсны тәи аихам ҩақәа» 
аиҳабы Арсоу Ҷыҭанаа. 

Ареспубликатә унитартә на-
плакы «Аҧснытәи аихамҩақәа» 
анџьныр хад Леонид Ҟәыруа 
иазгәеиҭеит ас ирласны аихамҩа 

аиҭашьақәыргылара алыршахо-
ит ҳәа ишақәымгәыҕуаз. Избан 
акәзар, аҟаҵатәы амҽхак азны-
казы игәкажьган, аха аусбарҭа 
амчқәа зегьы азкын азҵаара 
аӡбара. Аҧшьымш раан иалыр-
шахеит адәыҕбақәа рныҟәара 
аиҭаха цыркра.

Иазгәаҭатәуп, Урыстәылантәи 
Аҧсныҟа иаауа адәыҕ бақәа 
рхыҧхьаӡара шмаҷым. Урҭ рыб-
жьара иҟоуп аидара мҩанызго 
реиҧш, апас саџьыр ныҟәыз гогьы. 
Адәыҕбақәа ахьынӡаныҟәоз 
хымш ирылагӡаны Аҧсныҟа 
иаауаз Урыстәыла ауааҧсыра 
автомашьынақәа рыла иахьыр
ҭаху аҭыҧқәа рҟынӡа инаргон. 
Уи иадҳәалоу ахарџьқәа зегьы 
ахахьы иагеит ареспубликатә 
унитартә наплакы «Аҧснытәи 
аихамҩақәа». 

«Ари аҩыза аҧхасҭа Аҧснытәи 
аихамҩақәа ирмоуӡац аибашь-
ра ааилгазар. Амҩа ааџьара 
аремонт аҭахын. Быжьбаааба 
метра инарзынаҧшуа ахаҳәи 
абҕанҷи ықәна жьит. Џьараџьара 
иҵнаӡә ӡәааит. Аҧхасҭа аныҟалаз 
аҽныҵәҟьа Урыстәы лантәи иааз 
ҳҩызцәеи ҳареи аусурақәа 
ҳрылагеит. Уажәшьҭа раҕьырак 
нагӡоуп, адәыҕба дәықәаҳҵартә 
иҟоуп», – иҳәеит Ареспубликатә 
унитартә наплакы «Аҧснытәи 
аихамҩақәа» анџьныр хада Лео-
нид Ҟәыруа. Уажәазы адәыҕбақәа 
рныҟәара алыршахоит арласра 
ҧкны. Аха аҧхьаҟа иазгәаҭоуп 
амшцәгьа иҵнаӡәӡәааз аихамҩа   
акапиталтә ремонт ахыжьра. Уи 
нагӡахалоит аихамҩа сааҭқәак 
иҭацәны ианыҟало аамҭақәа 
инықәыршәаны. 

Елана ЛАшәриА

Анапхгаҩ ҿыц дыдирдырит

рашәарамза 14, Аԥсныпресс. 
Аҳәынҭқарра Ахада Аслан Бжьа-
ниа аҩныҵҟатәи аусқәа Рми-
нистрра хаҭа  латәи аилаза -
ара ами нистр ҿыц Роберт Киут 
дыдир дырит. «Сгәы иаана  гоит, 
аҩныҵ ҟатәи аусқәа рминистр 
ҿыц амаҵзу рахьы инеира хьа-
ада имҩа ҧысып ҳәа. Агәра зго-
ит, аминистр ҿыц иаалырҟьаны, 
инарҵауланы дазымхәыцкәа 
зыӡба қәак идикы ларым ҳәа. Сгәы
ӷуеит, аҵыхә тәантәи хышықәса 
раахыс иазгәаҭоу ахырхарҭақәа 
ирыцҵаны аҿиара роуп ҳәа", –

иҳәеит Аҳәынҭқарра  Ахада. Аԥсны 
Ахада иазгәеиҭеит атәылаҟны 
аҭагылазаашьа шымариам. "Хаз 
игоу хырхарҭақәак рыла иҟоу 
ал ҵ ш ә а қ ә а  ш ы ц ә г ь а м г ь ы , 
ауаажәларра ирҭахуп азинхь
чаратә усбарҭақәа иааидкыланы, 
иара убас аҩныҵҟатәи аусқәа 
Рминистрраҟны аусура иҵегьы 
еиӷьзарц", – иҳәеит Аслан Бжьа-
ниа. 

Аҳәынҭқарра Ахада, иара убас 
Вальтер Быҭәба иҭабуп ҳәа 
иеиҳәеит имҩаԥигаз аусуразы.  

Ахра Анқәаб дҟаҵоуп 
агазеҭ «Аԥсны» аредактор хадас

Ахра Анқәаб дҟаҵоуп 
агазеҭ «Аԥсны» аредактор хадас

Ареспубликатә ҳәынҭқарратә 
у с ҳ ә а рҭ а  « А ԥ с н ы  м ед и а » 

аиҳабы Роберт Џьопуа агазеҭ 
«Аԥсны» акол лектив дыдир ды
рит аре дактор хада ҿыц Ахра 
Владимириԥа Анқәаб.

Роберт Џьопуа қәҿиарала аусе-
ицуразы агәыӷра шимоу иҳәеит.

«Ахра Владимириԥа Аԥснытәи 
аҳәынҭқарратә университет аҿы 
аус иуеит. Иара аҵарадырра 
арҿиараҿы илагала дууп. Аԥсны 
жәлар Рџьынџь тәылатә еибашь-
ра далахәын. Ахра Владимириԥа 
аредактортә усура аԥышәа имо-
уп», – иҳәеит уи. 

Ахра Анқәаб ирҭаз агәрагаразы 
ҭабуп ҳәа раҳәо, зыхьӡзыԥша на-
гоу агазеҭ аколлектив қәҿиарала 
аус рыцура шалыр шахо азы 
агәыӷра ши моу иҳәеит.

«– Ҳмилаҭтә доуҳа ахыҵхыр
ҭақәа ираԥхьа гылоу агазеҭ 
«Аԥсны» аредак циа аусзуҩцәеи 
сареи ҳамчҳалша еибыҭаны, 
и а р а  а н х а  ц ы р к х а  а а х ы с 
иахықәкы хадаз ҳажәлар рҿахәы 
аҳәара, уи амаҵ аура ҳалшоит ҳәа 
сгәыӷуеит», – иазгәеиҭеит Ахра 
Анқәаб.

Аԥсны зҽаԥсазтәыз ажурналист 
Борис Қаџьиа, агазеҭ «Аԥсны» 
аредактор хада инапынҵақәа 
ҩышықәса егьаарыгымхо иназыг
ӡоз, аредактор хада ҿыц иҟаҵара 
и д и н ы  ҳ ә а л е и т. Уи  ҷ ы д а л а 
иазгәеиҭеит «Аԥсны» раԥхьа
ӡатәи аԥсуа газеҭны ишыҟоу, 
ақырҭуа менше викцәа аҳра аны-

руаз иуадаҩ ӡаз аҭоурыхтә аамҭа 
ишалиааз. Агазеҭ еснагь иаанарԥ
шуан аԥсуа жәлар ргәы иҵхоз 
азҵаарақәа.

«Еиуеиԥшым ашықәсқәа раан 
агазеҭ аҟны аус руан иналукаа-
ша аԥсуа интел лигенциа рхаҭар
накцәа. Анапх гаҩцәа рҽырыԥ 
сахуан, аха аԥсуа журналистика 
иреиӷьу атради циақәа мырӡкәа 
иаар гон. Агазеҭ «Аԥсны» еснагь 
иахьчон аԥсуа жәлар ринтересқәа. 
Аԥхьа ҟагьы ҳазхиоуп шәареи 
ҳареи ҳусеицура», – иҳәеит 
Қаџьиа.

Аслан Бжьаниа Москваҟа дцеит
Аԥсны Аҳәынҭқарра Ахада Ас-

лан Бжьаниа усуратә визитла 
Москваҟа дцеит. Аҳәынҭқарра 
Ахада аиԥыларақәа жәпакы 

мҩаԥигоит Урыстәы латәи Афе-
дерациа Апрезидент Иусбарҭеи 
Аиҳабыреи рыҟны, – иаанацҳауеит 
Аԥсны Ахада ипрессмаҵзура.

«Ҟамчыла», мамзаргьы цәажәарыла 

Ани аби рҭыԥан– аҭелқәаАни аби рҭыԥан– аҭелқәа

Шықәсык аҟара ҵуеит сгәала
шәараҿы хашҭшьа змам 

хҭыск сақә шәеит. Амашьы-
на аҧсҟы скижьҭеи рацәакгьы 
ҵуамызт, Ареспуб ликатә хәышә
тәырҭа аҿаҧхьа иҟоу алашарба-
га сазааигәахон, саҧхьа игылан 
машьынак. Алашарбага аҟаҧшь 
акын, уи аҧхьаҵәҟьа ҧшьҩык
хәҩык раҟара ахәыҷқәа гылан, 
уахьрыхәаҧ шуаз жәаҩажәаха 
шықәса зхыҵуаз. Ашьаҟауаа 
рымҩа аартын, ашьацҧшшә 
днарбон. Аха абарҭ ахәыҷ қәа 
амҩа аих ҵәара рыгәгьы иҭамызт. 
Ус, аҟаҧшь ныцәан, амашьы нақәа 
андәықәлоз аамҭазы, руаӡәк 
даарылҟьан, дыхәхәаӡа днеины 
амҩа днаниаалеит. Саҧхьа игы-
лаз амашьына аҧсҟы зкыз анцәа 
иџьшьаны ианаамҭаз аанкыла-
ра илшеит, сара сакәзар, ахәыҷы 
иҟаиҵоз сылаҧш ақәшәеит азы, 
сагьдәықәымлацызт…

Абри сҳәонаҵы дҩаҵҟьан 
иҩыз цәагьы иаргьы еибарыҩны 
рҿынархеит. Ари зыла иабаз, 
ҳшанханы ҳаан хеит. Анаҩс, ана
ара исаҳауа салагеит ахәыҷқәа 
асоциалтә цәаҳәақәа рҟны 
иакәым ахә мар рақәа ишыр ҿыз, 
уаҟа ашәар ҭара зцу адҵақәа 
ахәыҷқәа ишрырҭо. Уи ахәмарра 
хьӡыс ишамоу «Синий кит» («Ти-
хий дом»). 

Исыздыруам, амашьына иаҵа
ҧалаз ари ахәыҷы уи аҩыза 
ахәмарра дыхә маруазу дмыхә
маруазу, аха ихымҩаҧгашьала 
иубартә иҟан уи дҵак шынаигӡоз. 
Анаҩсан Аҧсны зегьы ирылаҩит 
Гагра ақалақь аҟны иҟалаз 
арыцҳара ду. Ари ахәмарра 
иахҟьаны аӡҕаб хәыҷы адәыҕба 
лҽаҵалыжьит. 

А а и г ә а  с а қ ә ш ә е и т  д а ҽ а 
х ҭ ы с к г ь ы .  С ҭ а а ц ә а  с ы ц -
н ы  ҧсшьара ҳәа ҳцеит Черни
говка ҳәа иахьашь ҭоу аҭыҧ ашҟа. 
Амашьына аҧсҟы зкыз сара 
сакәын. Аҩныҟа ҳхынҳәны ҳана
ауаз саҧхьаҟа сыҧшы зар, ина-
хараны, жәашықәсаҟа зхыҵуаз 
ахәыҷқәа амҩа аҿықә аҟны игы-
лоуп. Аҷкәынцәагьы аӡҕаб цәагьы 
ыҟан.  Иангәасҭа нахыс (усгьы 
ирццакны саауамызт) амашьына 
аныҟәашәа иҵегьы иагсырхе-
ит. Уажәшьҭа сырзааигәахоушәа 
анырба, еиҳа ижыцәӡа иҟаз ӡҕаб 
хәыҷыки, урыла илеиҵаз даҽаӡәи 
иҧаны амҩа инаныҧалеит, 
рнапқәа шьҭыхны икәашо. Зынӡа 
амашьына аныҟәашәа иагыр
ханы ашьшьыҳәа снарыдгы-
леит, саангы лоит ҳәа иҟамызт. 
Избахьеит ахәыҷқәа иҟарҵаз 
ацәгьоура  ианацәшәо, мамзар-
гьы ианацәыҧхашьо. Срабжьо 
салагеит, машәыр рыхьыр шал-
шо расҳәеит, аха иахьагьы сгәы 
сзырхьуа акы акәны иҟоуп, урҭ 
сажәақәа рыгәхьаа ахьырымкыз. 
Исҳәаз рхахьгьы иахьаарымгаз. 
Абраҟагьы исызцәырҵит ашәара, 
издыруада абарҭ ахәыҷқәагьы 
џьара акы ихәмаруаны, дҵак ры-
мазар ҳәа.

Анаҩс, ааигәа ажәлар ирылаҩыз 
ажәабжь змаҳаз дмаҷуп.  Знапа-
ла заб дызшьыз аҷкәын иҟаиҵаз 
зыхҟьазгьы ахәмарра «Синий 
кит» ауп ҳәа агәаанагара цәырҵит, 
уи аус макьаназ ишҭҵаамгьы. 

Анык леиҧш, мамзаргьы 
уаҩҧсҵас даараӡа агәҭын
чымра сызцәыр  нагоит ас еиҧш 
сзықәшәаз ахҭысқәа, мам заргьы 
исаҳаз ажәабжьқәа. 

 Зыӡбахә ҳамоу ари ахәмарра 
рыӡбеит зыхшыҩ зхаҭыҧаҿ 
иҟам, адунеи аҟны зхы ҟәнызшьо, 
абри ахәмаррала зхаҭара 
шьақәзыр ҕәҕәарц иашьҭоу ауаа. 
Ахәмарра даара ашәарҭара ду 
ацуп, зыхшыҩ цқьа имшәыц 
ахәыҷқәа ари ахәмарра 
иагәылана халазар, аҟәыҵра даа-
ра ирцәыцә гьоуп.  Ахәмаррраҿы 
иҟоуп ҩынеижәижәаба дҵа. 
Урҭ адҵақәа зегьы рынагӡара 
ашьҭахь, аҵыхә тәантәи ҧсҭбарала 
ихыркәшахоит, ахәыҷы иҽшьрала, 
мамзаргьы даҽаӡәы ишьрала. 
Иара ахәмаррагьы баша синий 
кит ахьӡрым ҵаӡеит, уи аҿықә 
аҽхықәы жь ланы аҽа шьуеит ҳәа 
азырҧ хьаӡоит. Араҟа аҧсихо
логгьы даҭахӡам, зхы еиқәшәоу 
ари ахәмарра шимыӡбаз аил-
кааразы. Аха зхаҭара макьа-
на ишьақәымгылац, зҧсихика 
ҭышәынтәалам ақәыҧш ари 

ахәмарраҿы идырҵо 
адҵақәа зегьы рына
гӡара убранӡа дагәыла
нахалоит, убри ада акы 
дазым хәыцуа, акы ила 
иамбо дҟалоит.

Ари ахәмарра ахәыҷы 
дыхәмаруа далагазар, 
иҟазшьа аҽаҧсахуеит, 
агәынамӡара есым-
ша иааирҧшуа дала-
гоит, ихиҿы инапқәа 
рыла иҵәахлоит, ир-
бага нацәа есымша 
ихы иаирхәалоит, акитқәа рсахьа 
ҭихлоит, мамзаргьы аҧарҧа
лыкьқәа. Иара убасгьы раҧхьатәи 
дҵаны иаҧхьа иқәдыргылоит 
ахәыҷы инапаҿы акит асахьа  
цәыҧҧны ианиҵарц азы, нас уи 
асахьа ҭыхны ирзишьҭыр ауп. 
Иара убасгьы ҟазшьас ишьҭихуеит 
ашьыжь агылара, ицәа наӡаӡом.  

Ахәмарра аҿагылашьас иа-
моу, аҭаацәа рхәыҷқәа рыхь-
чаразы иҟарҵар ирылшо, ргәы 
рҽанызарц азы, ҳара ҳлыҿцәа 
жәеит, қәрала рацәак зхымҵуа, 
аха ахәыҷқәа, аҿар ргәы иҵхо 
бзиаӡаны еилызкаауа, иахьатәи 
ҳаамҭа ицәырнаго азҵаарақәа 
рыӡбараҿы ирыцхраауа, аҧышәа 
змоу аҧсихолог Кристина Лаз-
ба. Уи Аҧснытәи аҳәынҭқарратә 
университет аҟны лҵара аных
лыркәша ашьҭахь лзанааҭ агана
хьала лҵара иацыл ҵеит Москва. 
Иара убраҟагьы лҧышәа иазлыр
ҳаит. Аҧсны акәзар, аус лухьеит 
ахәыҷбаҳчақәа рҟны. Иахьа лара 
ахәыҷқәа лыдылкылоит, аус ры-
дылулоит лхатә центр аҟны. 

Кристина Лазба лажәақәа рыла, 
иахьа шамахамзар аҭаацәа зегьы 
ираҳахьеит ари ахәмарра аӡбахә. 
Иҟоуп ашәара зызцәырнагаз, аха 
ирацәаҩуп уи шәарҭарак аҵаны 
изымбогьы. 

« Ах ә ы ҷ ы  д ш ы х ә ы ҷ у н а -

хыс аҭел, ателевизор, егьырҭ 
агаджетқәа даныруршьцыла, нас 
уи иаҧыргара уадаҩхоит. Иашо-
уп, ахәыҷы аҭел наиркны ууысқәа 
зегьы ҟауҵоит, дуҧырхагаӡам, аха 
иара игәабзиара аҧырхага ҕәҕәа 
ауҭоит. Иахьа сара сусураҿы 
исҧылоит ирацәаҩны, имцәажәо 
ахәыҷқәа. Урҭ рызегьы аҭел ада, 
мамзаргьы амультфильмқәа 
рыда ҧсыхәа змам ахәыҷқәа 
роуп. Ахәыҷы иҧсҭазаара зе-
гьы аҭели ателе хәаҧшреи рыла 
имҩаҧысуеит, ҧшшәы хкыла, 
улаҧш хызкуа асахьақәа ахәыҷы 
убранӡа дрышь цы лоит, аҧсҭаза
араҿы икәшамыкәша иҟоу, имҩа
ҧысуа хьаасгьы имаӡам. Уи зегьы 
марианы ибоит, ихшыҩ аус аирур 
иҭахӡам», – лҳәоит Кристина Лаз-
ба. 

Ақәыҧшцәа ракәзар, аҧсихолог 
иазгәалҭеит иахьа зқәыҧшра 
иҭагылоу (подросток )  аҭел 
зынӡаск имҭара, мам заргьы им-
хра шиашам. Уи алҵшәа шамаиуа. 
Избанзар, иахьа ҳазҭа   гылоу аамҭа 
уацымныҟәар ҟалаӡом, аинтер-
нетгьы иҳанаҭо аинфор мациа зе-

гьы ҽеиӡам ҳәа ҳазҳәаӡом, уаҟа 
иуҵаша, иугаша рацәоуп.

«Ахәыҷы дызхәаҧшуа, иҟаиҵо, 
ииуа иахырҟьацәаны ацклаҧш
рагьы аҽеира ахылҿиааӡом, 
избанзар, аиҳабацәа рыма-
цара ракәӡам зхатә ҳәаа змоу. 
Ахәыҷқәагьы ирымоуп рхатә ҳәаа. 
Аҭаацәа ааҟәымҵ ӡакәа ахәыҷы 
даныхҭарклак, ахәыҷи аҭаацәеи 
аилибакаара рцәыӡуеит, ахәыҷи 
аҭаацәеи еимадахаӡом, уи даа-
ра ихадоуп. Ахәыҷы инамцхәны 
ақәыҕәҕәара аниуҭалак, ахаан-
гьы дузааигәахаӡом», – лҳәоит 
аҧсихолог. 

Убри аан уи иазгәалҭеит 
аҭаацәа иҟарҵарц ирылшо атәгьы. 
Аҭаацәара рҟны иҟазароуп 
аҧҟара. Аха убри аҧҟара 
ахәыҷы имацара иакәымкәа, 
аҭаацәагьы ықәныҟәалар ауп. 
«Иаҳҳәап, асааҭ ааба рына-
хыс аҭел акра ҟалаӡом, убри 
аҭаацәагьы инарыгӡароуп. Убри 
инаваргыланы аҭаацәа ахәыҷы 
иацәажәалар ауп. Иҟалаӡом 
мацара акәымкәа, изыҟамло, 
иахылҿиаарц иалшо ахәыҷы 
иаҳәалатәуп, еилыркаатәуп. 
Ахәыҷы иҭаацәа рыгәра ани-
га, иара ихала иҳәоит игәы 
иҵхо, ииҭаху.  Сара зныкымкәа, 
ҩынтәымкәа азҵаарақәа сырҭоит 
издыруа, сҩызцәа, сҭынхацәа, 
рхәыҷқәеи дареи аимадара 

рыбжьаларц азы иҟаҵатәуи ҳәа. 
Шәхәыҷқәа шәаҧхьа инартәаны 
шәрацәа жәома, ргәы иҵхо 
шәазҵаауама ҳәа санразҵаалак, 
аҭак рзыҟаҵаӡом», – лҳәоит 
Кристина. Аҧсихолог лажәақәа 
рыла, хымҧада аҭаацәа зегьы 
акы иаҿуп, еилахоуп, аус руеит, 
аха уи ҽыҵгас аҟаҵара ҟалом,  
ахәыҷқәеи аҭели  еизныжьтәым. 

Зыӡбахә ҳамоу ахәмарра 
акәзар, Кристина лажәақәа 
рыла, ан илызгәамҭар ауӡом 
лхәыҷы иҟазшьа аҽыҧ сахрақәа 
шаиуз. Хымҧада, ақәыҧш 
иҟазшьа  ҷыдоуп , уи  аха -
ангьы аҽеиҭа накуеит. Аха зе-
гьы раҧхьа иргылан зныкгьы
ҩынтәгьы инаҵ шьны иазгәалҭеит 
ахәыҷы иацәажәара, иҩызахара 
ада, алҵшәа аазышьҭуа акгьы 
шыҟам. «Иара ахәмарра атәы 
акәзар, убригьы иаартны ахәыҷы 
иаҳәатәуп.Ахәыҷы иацәажәара 
уаналагалак иумбарц залшом уи 
ахәмарра аӡбахә ахьынӡаидыруа, 
лымҳаҭасла акәу мамзаргьы 
инҭкааны идыруоу. Лымҳаҭасла 
акәзар, имыртытцәакәа алацәа

жәара хыркәшатәуп, анаҩс аин-
терес имкырц азы. Ус акәымкәа 
ари ахәмарра аҧҟарақәа иды-
руаны ижәбозар, ихадароуп 
изеиҭаҳәара уи адҵақәа рҿы иара 
нагӡаҩыс дшыҟоу, ишидыр ҟаҵо. 
Ақәыҧш, акы мчыла ирҟаҵара 
уаналагалак, ианакәзаалакгьы 
дааҳәны дуҿа гылоит. Убри 
аҟнытә, ари ахәмарраҿы рхы 
дшадырхәо иеилшәыр каар, 
мчыла идырҟаҵо даҿагылартә 
еиҧш алшара иоуеит», – лҳәоит 
аҧси холог. Иара убасгьы уи 
иазгәалҭеит ари ахәмар ра зыӡбаз 
ахәыҷқәа рҧсихологиа бзиаӡаны 
ишырдыруа. «Зхәыҷра инҭысны 
ақәыҧшра амҩа ианылаз цқьа 
иҧсихологиа шьақәгылаанӡа 
уи аҧсра дацәшәаӡом, ихгьы 
дацәшәаӡом, изааигәоу ауаа 
роуп еиҳарак дзыхӡыӡаауа. Убарҭ 
акы рмыхьырц азы иара ихы 
даҧырхагахар ҟалоит», – лҳәоит 
Кристина. 

Иахьа адунеи зегьы аҟны ипро-
блеманы иҟалаз аҭелқәеи аин-
тернети инамцхәны ахәыҷқәа 
рхы иахьадырхәо азы анацәа 
уи ахылаҧшра шрылшо, рхатә 
ҧҟарақәас ирымоу еилаҳкаарц 
азы ҳлыҿцәажәеит ҧшьҩык 
ахшара ран Лена Пруднико-
ва. Уи лажәақәа рыла, ахәыҷы 
аҭел, мамзаргьы аинтернет 
инамцхәны дамышь цыларц азы 
ахгьыаҵыхәагьы аҭаацәа роуп 
изҭакҧхықәроу. «Ҳара ҳаҩнаҭаҿы 
аҭел инамцхәны ахархәара 
аӡәгьы азин имаӡам. Ирзалхуп 
раамҭа уи рхы иадырхәар анрыл-
шо. Насгьы рхатә ҭелқәа рымаӡам. 
Сара сҭел, мамзаргьы раб, ранду 
рҭелқәа анааныркыло, уаҟагьы 
исзықәгылоуп апрограмма «Ро-
дительский контроль». Уи ала 
сахәаҧшуеит иакәым информа-
циак рхы иадырхәозар», – лҳәоит 
ҧшьҩык ахшара ран Лена. Ари 

апрограмма атәы аҧсихологи 
сареи ҳалацәажәон. Кристи-
на иазгәалҭеит ганкахьала уи 
ахәыҷқәа хылаҧшра рыҭараҿы 
ишухәо, аха даҽа ганкахьала 
ахәыҷы ианеиликаа асоциалтә 
цәаҳәақәа рҟны ахылаҧшра ши-
моу, убасҟан зынӡаск игәҭакқәа 
зегьы нҭаршәны иҵәахуеит. 
Иаҳаиаҳа иҭаацәара рҟынтәи 
иҽҧхьеи куа далагоит. 

Аҧсҭазаара убас ишоуп, ауаҩы 
аџьабаа баны ирҳауа, иҧара
ишьара, инахандеи зегьы ззи-
куа ихшаз роуп. «Исымоу зегьы 
ззысҭахыда, сыхшара рзы ауп, акы 
иамыргәаҟуа ршьапы иқәгыларц 
азы», – иҳәоит дарбанзаалак-
гьы.  Аха убри ауаҩы дшашьҭоу, 
убас еиҧш ҟалалоит, ихшара 
рааӡараҿы ихадоу аницәыбжьахо. 
Ауаҩы ирҳауа зегьы лҵшәас иа-
моузеи, ихшаз амҩа иаша из-
анымлар! 

Аганахь игылангьы аҧшьгара
қәа ауаҩы иҭара мариоуп, 
аха ҿыц иины адунеи иқәлаз 
ахәыҷы, амҩа иаша дықә
ҵаны, аҧсҭазаара дагәылганы, 
иуаажәлар дрылагылартә еиҧш 
аҟаҵара даара иуадаҩуп, еиҳара
ӡакгьы иахьатәи ҳаамҭазы. 

Ианакәзаалакгьы ахәыҷы 
иааӡара ахаангьы имариа мызт. 
Аҧхьаҩ, хымҧада еилука ауеит 
сыззааҭгыларц исҭаху. Ахәыҷы 
дыцқьаӡа, деилаҳәаеилаца, акры 
иҿаҵаиржә мацарала дшузы
мааӡо ауп. 

 Аиҳабацәа рҟынтәи акырџьара 
исаҳауеит «ахәыҷы ииҳәо зегьы 
шәацныҟәоит, иааиҭаху зегьы 
шәылаигӡоит, аҟамчы ауп ииҭаху» 
ҳәа анырҳәо. Иҟазар ҟаларын 
аамҭақәа, ахәыҷы ақәымчра ани-
наалоз, аиҳабацәа данрыцәшәоз, 
ахәацгьы бызбызуа данадырды-
руаз, акәакьгьы даныкҿадыргылоз. 
Занааҭла сара сҧсихологым, ус 
еиш ахәыҷы изныҟәара иашазу 
ииашамзу ахәшьара сзаҭом. Аха 
сгәанала, зегьы реиҳа ахәыҷы 
иааӡараҿы алҵшәа аазышьҭуа 
акы акәны сахәаҧшуеит, 
ахәыҷы иацәажәара, еиҳара
ӡакгьы ихәыҷра шықәс дынҭы
сны, иқәыҧшра ашықәсқәа 
даныр ҭагыло.   

Иахьатәи ахәыҷқәа «аҟамчы» 
иааӡаз ахәыҷқәа излареиҧшым 
акоуп. Урҭ иаашар хәлаанӡа 
ааӡаҩыс, ҩызас, аныс, абыс, аб-
дус, андус зҳәаз еиҧш ирымоу 
аҭелқәа роуп. 

Саргьы сануп, ахәыҷқәа рааӡа
раҿы иҟасҵо, исҳәо зегьы иа-
шоу ииашаму сызды руам. Аха 
акызаҵәык, аҭаацәа сызларыҳәо, 
иҳалшо зегьы ҟаҳҵап ҳхәыҷқәа 
аҭели аинтернеты итҟәаны 
ирмоурц азы. «Згәы зҽанҵо, 
абџьар иҟәынҵоуп» аҳәоит ау-
рыс жәаҧҟак. Шәгәышә ҽаныз 
аҭаацәа. Иахьатәи имариам 
ҳаԥсҭазаара аҟны, ахәыҷқәа даҽа 
аамҭанык еиҧшымкәа ацхыраа-
ра рҭахуп. Ацхыраара аинтернет 
аҟны ирымҧшаауа, ҳарҭ аҭаацәа 
ҳагәра рго, иҳацәажәарц азы, 
ҳаргьы ҳрацәажәап. Уи иахьатәи 
аамҭа дҵа хаданы ҳҿаҧхьа 
иқәнаргылоит.

шарида ТорчуА

Аиқәышаҳаҭра рнапы аҵарҩит

рашәарамза 16, Аԥсныпресс. 
Урыстәыла аекономикатә 

ҿиара аминистри Аԥсны Аԥыза
министр ихаҭы ԥуаҩ, аеко номика 
аминистр Кристина Озгани 
Петербургтәи жәларб жьа ратәи 
аеконо микатә Форум аҳәаақәа 
ирҭагӡаны В.Г. Арӡынба ихьӡ зху 
Жәларбжьаратәи аҳаирбаӷәаза 
«Аҟәа» аиҭашьақәыргыларазы 
Аиқәшаҳаҭра рнапы аҵарҩит. 
Аусшәҟәы атекст аус адулан 
Аԥсни Урыстәылеи рыбжьара 
ишиашоу авиаеимадара аиҭашьа
қәыргыларазы Урыстәылатәи 
Афеде рациа Ахада Владимир 
Путин иҟаиҵаз адҵа адырра 
ҟанаҵоит Урыстәы латәи Афе-
дерациа аеконо микатә ҿиара 
Аминистрра аофи циалтә саит.  
Аиқәшаҳаҭра инақәыршәаны, 
Урыстәылатәи аган аинвес тици
атә проект аҭагыла заашьақәа 
зегьы рынагӡара ахахьы иагоит, 
Аԥснытәи – иарбоу аинвес тициатә 
проект аҳәаақәа ирҭаг ӡаны ир-
гылахо аобиектқәа рхатәра 
азинқәа рыхьчаразы иҷыдоу 
аҳәынҭқарратә хәдуқәҵарақәа, 
иара убас ашәахтә зинҷы да
қәеи ашәахтә ԥхықә рақәеи, 
иара убас аргыла рақәа рзы 
адгьылтә ҵакыра қәа рзоужь  разы 
аҭакԥхықәреи ахахьы иагоит. 

Максим Решетников иажәақәа 
рыла, Урыстәылеи Аԥсни рыб-
жьара ииашоу авиаеи мадара 
аиҭашьақәы ргылара аҩҳәынҭ
қаррак рнапхгара арегион қәеи 
абизнеси алархәны атуризм 
аҿиара иазкны  инарыгӡо астра-
тегиа ду иахә  ҭакны иҟоуп. 

«Аҟәатәи аҳаирбаӷәаза – Аԥсны 
азы аҭоурыхтә хҭысны иҟалоит. 
Аҳаирбаӷәаза абар шьҭа 30 
шықәса раахыс аус ауӡом. Ари 
афакт ареспуб лика атуристтә 
аусуратә усхкқәа рыҿиара ӷәӷәа
ла иаԥырхагоуп», – иазгәеиҭеит 
иара. 

«Ҳара агәра ганы ҳаҟоуп, 
аҳаирбаӷәаза аусура аиҭалар
гара атуристцәа рзы ареспу-
блика аҟынӡа атранс порттә, 
наӡареи ҳтәыла жәларбжьаратәи 
атранспортлогис тикатә системаҿы 

алша рақәа рацҵареи шал-
наршо», – инаҵшь ны иазгәал
ҭеит атәыла Аԥы заминистр 
ихаҭыԥуаҩ, аекономика ами-
нистр  Кристина Озган. Аҳаир
баӷәаза аиҭашьақәыр  гылара 
иазку аусурақәа хазхаҭалатәи 
аинвестор ихарџьла, афедералтә 
би у џ ь е т  а ҟ ы н т ә и  а ԥ а р а т ә 
малқәа ралагала рада, ҩетапкны 
имҩаԥгахоит. Урыстәыла атран-
спорт Аминистрреи Урыстәыла 
авиациа Аминистрреи иар-
боу апроект анаг ӡара зхахьы 
изгаз аинвестори заанаҵ тәи 
рыхәшьарала аҳаирбаӷәаза 
аиҭашьа қәыргылара актәи ае-
тап ахар џьынҵа  6,5 млрд. мааҭ 
рҟынӡа инаӡоит. 

Аиқәышаҳаҭра анапа ҵаҩ ра 
ашьҭахь. Аԥызаминистр ихаҭы
ԥуаҩ, аекономика аминистр Кри-
стина Озган илҳәеит. «Исҳәар 
сҭахуп, ҳтәыла азы ари даара 
акыр зҵазкуа, 30 шықәса зегьы 
ҳаззыԥшыз хҭыс дууп. Иарбоу 
аинвестициатә проект анагӡара 
Аԥсны аекономика аҿиара даара 
хра злоу анырра анаҭоит», – ҳәа 
иазгәалҭеит лара.   

Кристина Озган лажәақәа 

рыла, аиқәша ҳаҭра анапаҵаҩра 
апроект анагӡа раан аганқәа 
р ҭ а к ԥ х ы қ ә р а қ ә а  а л н а к а -
а у еит, ахәҭака хьала, уи Аԥсны 
Аҳәынҭқар рала апреферен
циа қәеи азинҷыдақәеи рыҭара 
азԥхьагәазҭо иҷыдоу аинвес
тици атә режим шьақәнарӷәӷәоит.   
«Ҳ а р а  а г ә р а  г а н ы  ҳ а ҟоу п 
аҳаирбаӷәаза аусура аиҭалар
гара атурист цәа рзы ареспу-
блика аҟынӡа атранс порттә 
мҩақәеи ҳтәыла жәларбжьаратәи 
а т р а н с п о р т  л о г и с т и к а т ә 
системаҿы алшарақәа рацҵареи 
шалнаршо», – инаҵшьны иазгәал
ҭеит атәыла Аԥызаминистр 
ихаҭыԥуаҩ. 

Ари ахҭыс ҟаларц азы даара 
мхакы ҭбаала аусура нагӡан, уи 
рхы аладырхәит Урыстәыла атран-
спорт Аминистрреи, аекономикатә 
ҿиара Аминистрреи, Урыстәыла 
авиациа Аминистрреи. Аԥсны 
Аҳәынҭқарра Ахада Аслан Бжьа-
ниа инапынҵала Кристина Озган 
Урыстәыла аекономикатә ҿиара 
аминистр Максим Решетникови 
ари ахҭыс аганахьала злагала 
ҟазҵаз Урыстәылатәи лколлегацәа 
зегьи иҭабуп ҳәа ралҳәеит.  

рзанааҭтә ныҳәа рыдиныҳәалеит
Аԥсны Аҳәынҭқарра Ахада Ас-

лан Бжьаниа амедицинатә 
усзуҩцәа рзанааҭ тә  ныҳәа 
рыдины ҳәалеит. Адныҳәа лара
ҿы иазгәаҭоуп: «Акыр иаҧсоу 
аҩ ы з ц ә а !  Гә ы к  ҧ с ы к  а л а 
ишәыдысны  ҳәалоит шәзана аҭтә 
ныҳәа – амедици натә усзуҩы 
Имш! Шәара шәнапы ала куп 
агәыҳа лалра зҵоу, ахамеигӡара, 
азыҟаҵара ҳаракы зҭаху азанааҭ. 
Шәара – ҳара ҳфырхацәа, ҳаиқәы
рхаҩцәа, шәара ауаа ргәабзиара 
а х ӡ ы ӡ а а р а ,  р ы ҧ с ҭ а з а а р а 
аиҷаҳара иацхраауа усзуҩ цәоуп. 
Лассылассы шәхышәыҧсы зегьы 
ахҭын ҵара шәазхиоуп уҳәартә 
еиԥш хамеигӡа рада имҩаԥыжәго 
аус Аҧсны атәылауаа рганахьала 
аҳаҭыр ду, аџьшьара ду иаҧсоуп. 
Ҳ а р а  ҳ а з з ы г ә д у у  ҳ а м о у п , 
ҳахәшәтәырҭақәа рҟны аус руе-
ит зус иазҟа зоу, здыр ра ҳараку, 
аҧышәа ду змоу  ауаа. 

Иара убри аангьы, хықәкыла 
а у с  з д а ҳ у л а ш а г ь ы  ы ҟ о у п . 
Амедицинатә ҭҵаарадыр реи 
атех ноло гиақәеи рыҿиара еснагь 
аҵареи, аҧышәа аизырҳареи, 
арҿыцреи рҭахуп, шәдыр рақәеи 
шәԥышәеи есқьынгьы актуалра, 
алҵшәа бзиа рымазарц. Атәыла 
анапхгара шәара шәыцхыраарала 

агәабзиарахьчара аусхк аҟны 
алҵшәақәа реиӷьтәразы иалшо зе-
гьы ҟарҵоит. Ҳҿаҧхьа иқәгылоуп 
ахәышәтәреи ачымазараҭҵаареи 
рзы аметод ҿыцқәа аус рыду-
лара, амедицинатә усбарҭақәа 
ҳаамҭазтәи амыругақәа рыла 
реиқәыршәара, амеди ци натә 
усхк аԥхьа ҟа гьы арҿиара зыл-
шаша аспециа листцәа ҿара цәа 
разыҟаҵара иазку ауснагӡа тәқәа. 

Ҳәарада, абри инаваргыла-
ны, ҳәоуеиқәшәарала аусеицу-
ра ҳтәылауаа зегьы зхаҭабзиара 
ҳараку амедицинатә цхыраара 
рыҭара аус иацхраауеит. Абри 
аныҳәамш аҽны гәыкҧсык 
ала  ишәзеи  ӷьасшьар  сҭахуп 
агәаб зиара, анасыԥ, аихьӡа  рақәа. 
Имариам шәусура абзабаа ацза-
ааит, ишәхәышәтәуа шәчы
мазцәа рлакҭа хаа шәыгым зааит. 
Даҽазныкгьы ишәыдысны ҳәалоит 
иахьатәи шәныҳәа, акыр иаҳзаԥсоу 
амедицинатә усзуҩцәа!»

* * *
Аԥсны Аҳәынҭқарра Аха -

да Аслан Бжьа ниа Аԥсны ахьчара 
Аҳәынҭқар ратә маҵзу ра аусзуҩ
цәа рзанааҭтә ны ҳәа рыдины
ҳәалеит. Уаҟа иазгәа ҭоуп:  "Ҳаҭыр 
зқәу аҩызцәа! Ишәыдысны ҳәа
лоит шәзана аҭтә ныҳәа – Аԥсны 

Аҳәынҭ қарра Аҳәынҭ қарратә 
ахьчара амаҵзура Амш. Ахьчара 
Аҳәынҭқарратә маҵзура еиҿырка
ажьҭеи 31 шықәса ҵит, абри аамҭа 
иалагӡаны аусзуцәа ирылше-
ит  Аԥсны  Аҳәынҭқарра аҭоурых 
адаҟьақәа иналукааша ахҭысқәа 
рыла рхарҭәаара. Азанааҭ адыр-
ра , иҷыдоу а ҭа гылазаашьа 
ианаамҭоу ақәҿыҭра, ҭакԥхы
қәрала амаҵ зура азнеира, 
инар ҵауланы амаҵзура аҵакы  
аилкаара реиԥш иҟоу аҷыда 
рақәа рыла рҽалыркаауеит ахь-
чара Аҳәынҭқар ратә маҵзура 
аусзуҩцәа. Ргәала шәара ҳацуп 
змаҵзуратә уалԥшьа анагӡаараан 
иҭахаз аусзуҩцәа. Аҳәынҭқарреи 
аԥсуа жәлари рыхьӡала иаадырԥ
шуаз ахачҳареи ахамеигӡареи 
хашҭра рықәӡам. Аԥсны ахьча-
ра Аҳәынҭқарратә маҵзура 
аусзуҩцәеи аофицарцәеи рыжәҩа 
иқәуп аус ҷыда – ҭакԥхықәрала 
рмаҵзура азнеира, аҳәынҭқарреи 
анапхгареи ршәарҭадара ахьчара. 

Шәзанааҭтә ныҳәа аҽны иҭабуп 
ҳәа шәасҳәоит набыцра амамкәа 
имҩаԥыжәго аусуразы, Аԥсны 
Аҳәынҭқарреи  ауаажәлари 
рыхьчаразы. Ишәзеиӷьас шьоит 
агәабзиара, агәамч, шәусу раҿы 
аихьӡарақәа!"

Астудентцәа дырԥылеит
Аԥсныпресс. Аԥсны адәныҟатәи 

аусқәа рминистр Инал Арӡынба 
СанктПетербург ақалақь иреиҳа
ӡоу аҵараиур  ҭақәа рҿы аҵара 
зҵо, ахәҭа кахьала, аплатформа 
«Аԥсны аԥеиԥш» ацхыраарала 
иҭалаз астудент цәа дырԥылеит. 
Аԥсны адәныҟатәи аусқәа Рми-
нистрра Амедиацентр иҟанаҵо 
адыррақәа рыла, Инал Арӡынба 
астудентцәа хара имгакәа Аԥсны 
Ахада Урыстәылатәи Афедерациа 

адәныҟатәи аусқәа 
Рминистрра аус ацу-
ра аиӷьтәра хықәкыс 
иҟаҵаны, СанктПетер
бург ҳаҭыр зқәу Аԥсны 
аконсул икандида-
тура алика ауеит ҳәа 
адырра риҭеит. Санкт
Петербург еиҿкаахо Аԥсны Ҳаҭыр 
зқәу Аконсулра аидгьылуаа ак-
тивла реимадара, реибабара, 

иара убас урҭ жәларбжьаратәи 
аусмҩаԥгатәқәа рылахәхаразы 
иманшәалоу аҭагылаза ашьақәа 
раԥҵара иазкхоит.

Асасааирҭа ҿыц 

«Амшынеиқәа абырлаш» 
аусура иалагеит

«Амшынеиқәа абырлаш» 
аусура иалагеит

Рашәарамза жәаф рзы Очамыра 
ақалақь аҿы иаадыртит амшын 

аԥшаҳәа иаԥну, жәаф еихагыла 
иҟоу аԥсшьарҭатә ҩны «Амшы
неиқәа абырлаш». Уи аусура ала-
гара хҭыс духеит ақалақь аҿы 
инхо мацара рзы акәымкәа, иара 
араион ауааԥсыра рзыҳәангьы. 

Ажәа ахы умҳәакәан анҵәамҭа 
узалацәажәом. Жәаф еихагыла 
иҟоу, уажәы шьаҭанкыла зегьы 
зыԥсахыз аиҭашьақәыргыларатә 
усурақәа ирхыжьны, зхархәара 
хацырку ахыбра аргылара иа-
лагеит ханҩа жәи  жәа  батәи 
ашықәс қәа рынҵәам ҭазы, урҭ 
хырқәшан 1989 ш. рзы. Усҟан 
иара «ГрандОчам чыра» ахь ӡын. 
Жәнызқь метра ԥшьырқца иҟоу 
ахыбра амшын аҟәара зынӡа 
иазааигәаны игыло уп. Аиба шьра 
алагамҭазы зыргылара нап ар-
кыз, аха зынагӡара иахьымӡаз 
ахыбра ду аибашьраан ааха 
аҭан, уи ашьҭахьтәи ҩажәи жәаба 
шықәса рыҩныҵҟа уаҟа уаҳа 
аусурақәа мҩаԥгамызт. 
А о б и е к т  а с о в е т 
аамҭахь иаҵанакуа 
архитектуратә баҟақәа 
раҳасаб ала иаанха-
ны иҟан. Аишьцәа
аусдкылаҩцәа Сиҷинаа. 
Аиҭашьақәыр гыларатә 
усурақәа хацдыркит 
жәамз раԥхьа, ари аамҭа 
иалагӡаны аку рортә се-
зон ҿыц иахьыгӡаны 
а ԥ с ш ь а р  ҭ а т ә  ҩ н ы 
асасцәа аднакылартә 
еиԥш аҟаҵара иахьӡеит.  
Уахиҽни рҽеиҭныԥ
сахла  ны аус руан шәҩыла 
аусуҩцәа. Урҭ рџьабаа 
иалҵшәа хеит ҳаамҭа иақәшәо 
ашәагазагақәа инарықәыршәаны 
еиҭашьақәыргылоу аԥсшьарҭа 
ҩны. Уи Очамчыра ақалақь 
иагәылыҷ ҷаауа игылоуп иахьа. 
Араҟа иҟоуп ҩышәи хынҩажәи 
жәаба  номер , аусзуҩ  цәа 
рхыԥхьаӡара хынҩа  жәаҩык 
иреиҳауп. Угәы иахәаша акәны 
иҟоуп аусзуҩцәа реиҳара ҩык 
аҭыԥантәи ауаа ахьракәу. 

Аԥсшьарҭатә ҩны асасцәа рыд-
кылара иалагеит рашәарамза акы 
инаркны, аха аобиект аофициалтә 
ҟазшьа змаз аартра мышқәак 
раԥхьа ауп ианымҩа ԥысыз. 
Аусмҩаԥгатә иала хәын Аԥсны 
Ахада Аслан Бжьаниа, Аԥыза
министр Алек сандр Анқәаб, 
Аԥсны Ахада Иусбарҭа аиҳабы 
Џьансыхә Нанба. Аԥсшьар
ҭатә ҩны аофиц иалла аартра 
сим волра азызуа ацаха ҟаԥшь 
хырҵәеит  Аслан Бжьаниеи, Миха-
ил Сиҷинааи. Анаҩс, Аҳәынҭқарра 
Ахада асасааирҭа ауадақәеи, 
агәабзиарарзҩыдаратә цен-
три идырбеит, изеиҭар ҳәеит 
аԥсшьа рҭазҩыдаратә комп лекс 
аусура шеиҿкаау. Агәабзиара
зҩыдаратә комплекс аҩныҵҟа 
иҟоуп амассажи, акосметологиеи, 
афизиотерапиеи иахьырхысуа.  
Агәабзиара шьақәыр гыларатә 
ҟәша аусзуҩ Мадонна Џьапуаԥҳа 
иазгәалҭоит ақалақь ауааԥсыра 
гәахәара дула ишрыдыркыло аи-
башьра ашьҭахь раԥхьаӡа акәны 
асеиԥш зымҽхак ҭбаау аком-
плекс аартра. «Ааигәа инхо ауаа 
алшара роуит хара имцаӡакәан 
аусурҭа ҭыԥ аиура. Хаҭала саргьы 
Очамчыра сынхоит. Аргыларатә 
у с у р а қ ә а  а н ц о з  с р ы д ҵ а 
а л е и т  аусурҭа ҭыԥ азыҳәан. Мап 
сцәырымкӡеит. Аусура ирыдыркы
леит ақыҭақәа рҟынтәи иаауа 
ԥыҭҩыкгьы. Ауааԥсыра усурҭа 
ҭыԥла реиқәыр  шәара азҵаараҿы 
ари цхыраагӡа дууп», иазгәалҭеит 
лара. Арзҩыдаратә центр аҿы 

мацара аус руеит ҩажәаҩык 
инарзынаԥшуа, ззанааҭ иазҟазоу, 
хырхарҭа рацәала иазыҟаҵоу 
аспециалистцәа.  

Аусдкылаҩ Михаил Сиҷинаа 
иажәақәа рыла, 8090 процент 
инарзы наԥшуа аԥсшьарҭа ҩны  
аусзуҩцәа   аҭыԥантәи ауааԥсыра 
роуп, Урыстәылантәи иаарыԥ
хьаз рхыԥхьа ӡара зынӡа ишмаҷу, 
урҭгьы шамахамзар  Аԥсны 
иузымԥшаауа аспециа листцәа 
роуп. «Абри аус анхацҳар кыз зе-
гьы ираԥхьагылан ахыдҵа, ауаа 
усурҭа ҭыԥла реиқәыршәара. 
Сгәаанагарала напы злаҳкыз 
ҳ а қ ә ҿ и е и т. Ау с з у ҩ ц ә а г ь ы 
рхыԥхьаӡара иҵегь иацлара-
ны иҟоуп, избан акәзар макьа-
на иҟаҵатәу рацәоуп. Сынтәа 
ҳахьымӡар ҟалап аха ҽаантәи 
акурорттә сезон аҿынӡа урҭ зе-
гьы хыркәшахоит. Аҭыԥантәи 
анхацәа адгылара ҳарҭоит. 
Ҳганахь ала иҳалшо зегьы 
ҟаҳҵоит ҭакԥхықәра ҳаракыла 

аус ауразы. Макьана даара  
ирацәоуп ҳгәы иҭоу, иацаҳҵаша», 
– иҳәеит аусдкылаҩ . 

Ари аԥсшьарҭа ҭыԥ аҟнытә 
шықәсык аҩнуҵҟа Очамчыра 
араион абиуџьет иаланагалоит 
30 миллион мааҭ инареиҳаны 
ашәахтәқәа. Уи, ҳәарада араион 
азы акырӡа ихырҳагоу шьаҿоуп.

Аҳәынҭқарра Ахада Ас-
лан Бжьаниа аԥсшьарҭатә 
ҩны аартраҿы далацәажәеит 
аиԥш зеиԥшу ахыбра Аԥсны 
Мрагыларахьтәи ахәҭаҿы аартра 
аҵакы.  Аԥсны Ахада Иусԥҟала 
аусдкылаҩ Михаил Сиҷинаа 
«АхьӡАԥша» аорден ахԥатәи 
аҩаӡара ианашьоуп, абри атәы 
ҳәан аартра аан. Убри аан Ми-
хаил Сиҷинаа иазгәеиҭеит  
Аҳәынҭқарра анапхгареи, Очам-
чыра ақалақь ахадареи, араи-
он ауааԥсыреи ирҭаз агәрагара 
аҭакԥхықәра ду шиднаҵо, араион 
ацхыраара аҭараҿы имчилша 
дшамеигӡо атәы.  

«Амшынеиқәа абырлаш» аар-
тра раԥхьатәи шьаҿоуп Очам-
чыра курорттә қалақьк аҳасаб 
ала, уаанӡа иамаз ахьӡаԥша 
азырхынҳәра азҵаараҿы, – 
иҳәеит араион ахада Беслан 
Бигәаа. Иара агәрагара ааирԥшит 
уи аусура араион аеконо
микатә рбагақәа инарҵа уланы 
ишырныԥ шуа азы. 

Иахьатәи аамҭазы «Амшынеиқәа 
абырлаш» аҟны рыԥсы ршьоит 
шәҩык инарзы наԥшуа Урыс
тәылантәи аԥсшьаҩцәа. Ауадақәа 
реиҳарак аанкы лоуп, заатәи 
арбагақәа рыла ҳазҭоу амза 
нҵәаанӡа аԥсшьарҭатә ҩны 
ауадақәа зегьы ҭәраны иҟоуп.   
«Аԥсшьарҭа ҩны» иамоуп ахатәы 
саит, уаҟа иарбоуп ахәқәа зе-
гьы, иара убасгьы аекскур сиақәа 
инадыркны амш зеиԥшроуи, 
амшынӡы аҟәандареи рҟынӡа, 
аԥсшьаҩы изы ихәар ҭоу аинфор-
мациа зегьы. 

Елана ЛАшәриАԤҳА

Ашьхатәыла – Аԥсны

Ауаҩи уи изанааҭи

Ач ы м а з а ҩ   и х ә ш әт ә  р а ҿ ы , 
ҳәарада, аҳа қьым  иус ха до уп, 

аха аҳақьым идҵақәа уи даны
ҟам аамҭазгьы еиламырц ҳа кәан  
ина зыгӡо амедиа ҳәшьцәа русура 
иацуп аҭакҧхықәреи аџьабааи.

Ҵарадыррала аҳақьым иҩаӡара 
аҟынӡа иҟамзаргьы, иахьеиуа-
хеи аҳақьым цәа иахьрывагы
лоу аҟнытә, медиа ҳәшьцәас 
и ш ы ҟ о у г ь ы ,  а ҳ а қ ь ы м ц ә а 
иаарыва ҟәыло зус здыруа, аҧы
шәа гьы змоу маҷҩым.

Азанааҭдырра зегьы ирыцкуп, 
аха аҳақьым изанааҭ аҟны иха-
дароуп аҿабызшәеи алакҭа хааи.

Даара зҿабызшәа хаау, ачымаз
цәа гәцарак рыла ирзы ҟоу медиа
ҳәшьоуп  Есма Ар гәынҧҳа.

7 шықәса ҵуеит Есма Аре
спубли катә хәшәтәырҭа ауроло-
гиа аҟәшаҿы медиа ҳәшьас аус 
луеижьҭеи. Уи лажәа қәа рыла, 
Аҟәатәи амедицинатә коллеџь 
аҟны лҵара аныхлыркәша, аусура 
дрыдыркылеит уаанӡа апрактика  
дахьахысуаз ари  аҟәшаҿы.

Раҧхьа Есма аус луан аопера
циатә ҟәшаҿы, уа 4 шықәса 
аус анылу ашь ҭахь диа сит 
а м ед и а  ҳ ә ш ь а  ҷ а ҧ  ш ь а  ҩ ы с . 
Уажәы уахыкиҽна ки дҷаҧ   шьоит, 
ачымаз  цәа ахылаҧшра рылҭоит, 
агәырқәа уҳәа рзыҟал  ҵоит, нас 
хымш лхы дақәиҭуп.

Есма   ҳаиҿцәажәараан иазгәал
ҭеит, акол лектив реизыҟа заашьа 
даара ишыбзиоу, ҳәоуеиқәшәала 
аус шеицыруа, ҭаацәакны ишыҟоу. 
Хаҭала, Таниа Садина, Фрида 
Ҭраҧшь, Саида Убириа рҧышәа 
шлымардоз, урҭ ирҿылҵааз 
шырацәоу.

 Аурологиа аҟәша аиҳабы Анри 

Бесланиҧа Шьоуа иакәзар, даа-
ра зус бзианы издыруа, ҭакҧхы
қәралагьы иазнеиуа ҳақьымуп. 
«Хаҭала, аҿар даара гәцаракрыла 
даҳзыҟоуп»,  – лҳәеит уи.

Аханатә Есма асахьа ҭыхра 
дшаз ҿлым ҳаз, бзиа ишылбоз, 
уахь лхы лырхаргьы шыл ҭахыз 
азгәаҭо илҳәеит, лан лыбзоу-
рала амедици нахь дшиасыз, 
раҧхьа лгәы шазҭамыз  гьы, лассы 
ари азанааҭ агәыблра шылкыз, 
дагьшахьымхәыз.

Медиаҳәшьак лаҳаса бала, 
раҧхьатәи аопера циа шымҩа
ҧы сыз лгәаларшәо, Есма дҳацәа
жәон:

– Аоперациа ианалага даа -
р а  с г ә ы  х ы ҭх ы  ҭ у а н , у и -
м оу а з н ы  к а з ы  с н а п қ ә а  г ь ы 
ҵысуан. Ачыма заҩ дан ҧыр ҟоз 

аамҭазы амедиаҳәшьа аҳақьым 
д е и ҵ а м ы рх а к ә а н  д и ц х р а -
а роуп. Аҳақьым ихы иаирхәо 
аинструментқәа рацәоуп, урҭ зе-
гьы рыхьӡқәа, изакәу еиламырҩа
шьакәа, зыхьӡ иҳәо аинструмент 
уи аминуҭ азы инапы иалыркы-
роуп амедиаҳәшьа. Аиашазы, 
сара урҭ зегьы шызды руазгьы, 
сшазыҟаҵазгьы, азныказы исы-
лымшар ҳәа сгәы бжьажьеит, аха 
аҧышәа змаз амедиаҳәшьа сгәы 
лырҕәҕәон, абжьгарақәа исылҭаз 
рышьҭахь схы снапаҿы иаазган, 
сус анагӡара сылшеит.

Ҳаиҿцәажәараан Есма  иазгәал
ҭеит адунеи зегь зымҽхазкыз ачы-
мазара ҿкы Ковид19 аамҭазы, 
ҩышы қәса лҩызцәа амедиаҳәшь
цәеи лареи Гәдоуҭатәи араионтә 
хәшәтәырҭаҿы аус шыруаз. Аду-
неи зегь аҟнеиҧш, ҳауаажәлар 
рзы иуадаҩыз аамҭазы, тәамҩахә 
змамыз амедицинатә усзуҩцәа 
рыгәҭа дыҟан амедиаҳәшьа 
қәыҧш Есма Аргәынҧҳа.

Уи лажәақәа рыла, аковид 
аамҭа зы аусура уадаҩ иабзо
ураны аҧышәа лыр ҳаит. 

Есма аҧхьаҟагьы лза нааҭ аизы
р ҳара гәҭа кыс илымо уп.

«Сара даара сазгәышьуеит 
раҧ хьатәи ацхы раара  аҟаҵара, 
ареани мациаҿы аусура, еиҳа 
зҭагы лазаашьа уадаҩу ачымаз
цәа ацхыра ара рыҭара. Ҽнак, ус 
ареанимациаҿы аус зуа сҩызцәа  
ра х ь с а н ы м  н е и у а  ы ҟ а ӡ а м . 
Аҳақьым цәа гьы алаф са ҳәауа 
иҵа алоит: «Иахьа ареани  мациахь 
бцахьоу?».

Илзеиҕьаҳшьап нас, Есма, 
агәахә тәхьӡареи ақәҿиа рақәеи 
лаҧхьа ҟатәи лыҧсҭаза араҿы.

Алиса ГәАжә-ҧҳА

Ашәақәа рфестиваль
Иван Кортуа ихьӡ зху арҿиаратә 

центр ахыбраҿы имҩаҧысит 
ахыҭхәыцабардашәа аҧҵаҩцәа 
2023 шықәсазтәи рфестиваль.

Абар, сынтәа иҵуеит жәашықәса 
арҿиаратә центр анапхгаҩы, 
Аҧсны зҽаҧсазтәыз акуль-
тура аус зуҩы Нури Еремеииҧа 
Кәар ҷиа ибзоу рала абар дашәа 
аҧҵаҩ цәа имҩа ҧыр  гои жьҭеи 
афестиваль. Иахьа уажәра анӡа 
уи мҩаҧыргон Р.Гәымба ихьӡ зху 
афилар мониа ҿы. Ушьҭар  нахыс 
ироуит алшара арҿиа ратә центр 
аҿы ҿыц иаадыр тыз асцена маҷ 
аҟны амҩаҧ гара.

Сынтәатәи афестиваль ҳџьын
џьтәылатә еибашьраан иҳава
гылан иҳацеиба шьуаз, ахақәиҭра 
ҳацаазгаз ачечен шәаҳәаҩы 
Имам Алимсултанов игәалашәара 
иазкуп. Иара идунеи иҧсахит 
1996 шықәсазы. Аконцерт хацыр-
кын  Имам Алимсултанов  иашәа  
«Абхазы абхазы, вас мало», 
анагӡа рала. Ахәаҧшцәа идыр-
бан аибашьра аҟнытә авидео 
анҵамҭа. Уи ашьҭахь асценахь 
дцәырҵит ашәаҧҵаҩыабард 
Гьаргь Кәакәас қьыр, инаиг ӡеит 
ашәа қәа ҩба.

Ҳаџьараҭ Ашәба инеигӡоз абард 
ашәа ус ҭынч узазыӡырҩуамызт.

Ахәаҧшцәа гәахәарыла ирзы
ӡыр ҩуан иара убас: Аҧсны  
зҽаҧсаз тәыз артист Омар Сангә
лиеи, абарда шәа аҧҵаҩы 

З у р а б  Л а з б е и  р а ш ә а қ ә а . 
Азалаҿ имаҷҩы мызт асасцәа –
аҧсшьа цәа, ашәақәа нарыгӡон 
аҧсышәалеи  урысшәалеи.

Есышықәса афестиваль аны
мҩа ҧы суа рҽалады р  хәуеит 
Аҧсны анҭы ҵынтә ашәаҳәа цәа. 
Убас сынтәа ари аконцерт иала
хәын Ижевскн тәи ашәаҧҵаҩы 
Андреи Иванови, Ҟарачы
Черқьестәылантәи Билиаль 
Хасрокови. Урҭ ҩбаҩба ашәа 
нарыгӡеит.

Аҧсны зашәаҳәарала бзиа 
еицырбахьоу абард Лавренти 
Амҷба инаиг ӡеит ашәақәа: «Бара 
быда», «Бес в ребро».

Ашәаҧҵаҩы Геннади Дбар 

азыӡырҩ цәа ирлах ҿыхит «Бара 
быда» зыхьӡу  иашәа хаа ала.

Аконцерт лырҧшӡон ашәаҳәаҩ 
қәыҧшӡа Ҭеона Ҭачлиа. Лара 
аҧсышәалеи ҭырқә шәа леи ҩа
шәак налыг  ӡеит.

Аконцерт хыркәшан, амҩаҧгаҩ, 
ашәаҳәаҩ Инесса Григолиеи 
Омар Сангәлиеи еицынарыг ӡоз 
ашәа «Иҭбаауп ҳа ҳду неи» ала.

Аҵыхәтәан, Иван Кортуа ихьӡ 
зху арҿиаратә центр аиҳабы Нури 
Кәарҷиа афестиваль иалахәыз зе-
гьы адипломқәеи агәалар шәагатә 
ҳамҭақәеи ранеишьеит.

Наира САБЕкиА

« Ԥ А ҟ ә Л А ш ә А »« Ԥ А ҟ ә Л А ш ә А »
Адыгаа  рҿаԥыцтә ҳәамҭаҿы иҟоуп ашәак: ашәаҳәаҩ 

Баҭу имаҭа хаҵа дишьҭырц игәы иҭаикуеит, аха хаҵас 
илзыеиқәыиԥхьаӡо рыҟнытә аӡәгьы длаҭәалшьом. Аха ашәа 
иҳазцәырнаго аҭоурых актәи аамҭа ауп. Ари ашәа аԥҵара 
мзызҵәҟьас иамаз даҽакуп –  Баҭу “Ишсыхәҭоу еиԥш пату 
сықәырҵаӡом” ҳәа иӡбан, иқыҭауаа ԥыҭҩык рзы игәыԥжәара 
ашәаны ицәыригеит. 

Аслан ЗАНҭАриА

Уараида, са сԤаҟә! Бзысҭарыда бырбарц, 
Ибыхәҭоу баҳаҭыр бдырбарц, 
Иарбан ҭаацәароу бзысҭо? 
Шаҟаҩык бышьҭои, са сԤаҟә! 
Аӡә иаҵкыс аӡә дшеиӷьу бымбо, 
Рыҟнытә иалыбхуада бигарц, 
Бынасыԥ здыбҳәало дыббо? 

Уараида, са сԤаҟә! Да, бындәылҵны бнаԥши 
Ҳашҭаҿы ҭыԥк шнымхаз уа иббашт, 
Бҭацаны шьҭа быхьыӡ шцәырго заҳаз 
Аҭацаҳәара бжьажьны, ҭацагара иццакит. 
Ҽышьапҭыԥ иадыргеит ҳашҭа, аҳаскьын кәаҳаны, 
Аҵәаҵла ҵәак ныҿшәаргьы иахькаҳаша азыԥшаарым! 

– Да, сыԥшӡа хәыҷы, бизааҭгыл ҭауадк – 
Иҽымаҭәа хьыла иҩычоуп, иԥшӡоуп, 
Икәадыр иадҳәалоу ахьаҭра хьанҭоуп, 
Инарылыбкааша иоуп иаҳзааз! 
– Аҭауад сышԥаиуҭо, усҟәаҵ! 
Илаԥш хьыда ак шыхгылам умбоу, 
Исызҭоу агәы ҳәа акы дашьҭам, аха 
Имал сациҵарц мацароуп дзышьҭо! 

– Да, сыԥшӡа хәыҷы, бизааҭгыли аҳ – 
Имаҵуцәа рхыԥхьаӡара рацәоуп, 
Иҳамҭақәа ирыҵо рҵыхәтәантәи – руаӡәк 
Аҽышькыл уангыларгьы арантә дубаӡом. 
– Аҳ сышԥаизуҳәо, усҟәаҵ! 
Имчра ада акгьы дазхәыцуам иара, 
Ҽырбагас сааихәарц ауп дзааз, 
Маҭәарк еиԥш суҭиуама, иабахәа! 

– Да, сыԥшӡа хәыҷы, бнаԥши – еибашьҩык 
Дҽыжәҵны абарҵаҿ дгылоуп абра, 
Раӡныла иҩычоуп иаҳәа, иҽы 
Шьапыла адгьыл ажуеит иҭхыруа. 
– Аибашьҩы сышԥаиццо, уаҟәыҵ! 
Гәырҩада иааигарц илшои иҩны, 
Хьыӡрагара дынҽыжәланы дцар 
Икасҭәар акәхоит аԥҳәысеиба лыблаӷырӡ. 

– Да, сыԥшӡа хәыҷы, быԥшишь – дшәаҳәаҩуп 
Дааит иҩнаҭа баԥшәымахарц, 
Иҿаԥыц ала ирҳаз зегьы бтәхарц, 
Хьтәырахәыцла иӡаххоит быҵкы, беилеиҳәашт бырсала.
– Шьыжьшаанӡа аԥхьарца зырӷызуа ситәхарцу? 
Имхы жәаԥшӡала илаимҵозар, 
Иҽаҩра ашәала иҭаимгалозар, 
Иарбан ҭацәыроу сзаԥшәымахо? 

Уараида, са сԤаҟә! Ус бышԥарыхцәажәои ибзааз! 
Аӡә иаҵкыс аӡә деиӷьуп еиҳа – 
Зықьҩык ахьеизаз аӡә далбымхыр цас, 
Ҳазшаз имаҿоуп, мчыла брымгои! 
Аинаржьи иаӷамцеиԥш, еихсыӷьра зықәӡам, 
Шьеиларшыгас рыгәқәа рызҭоуп. 
Ржьы ужәыр – ртәан еилагылом, рысаӡ цәгьоуп! 

Ацәгьоура

15 шықәса аҭакра
Уз б е қ ь и с ҭ а н  а т ә ы л а  у а ҩ 

изакәа ным кәа анарко тик қәа 
реиҭарс разы 15 шықәса аҭакра ла 
ахьырхәра иқәырҵеит. Аҟәатәи 
ақалақьтә ӡбарҭа, рашәарамза 6 
рзы Аԥсны Аҳәынҭ қарра Ашьа
устә Закәанеид  кыла ахәҭаҷ 
224, ахәҭа 3 апункт «в» (ҷы дала 
зыкапан рацәоу анарко тикатә 
ма ҭәа шьарқәа иза кәанымкәа 
раахәареи рыҭиреи) ала ахара 
зду, 1998 шықәсазы ииз Узбеқьис
ҭан атәылауаҩ Шамсиддинов 
Рамзиддин Вохиџьон иганахьала  
ахарадҵатә зыӡба аднакылеит.   

Апрокуратура  Хада  аса -
ит аҿы иҟоу адыр  рақәа рыла, 
Шамсидди нов Рамзид дин Вохи
џьон ҷыдала зыкапан рацәоу – 30 

полиетилентә еилаҳәара рыла 
еихшаз, 14,281 грамм рҟынӡа 
инаӡо анаркотикатә маҭәа
шьар «мета дон» анаҩс «имаӡоу 
аҭыԥқәа рҿы рҭаҵәах рала» аҭира 
хықәкыс иҟаҵаны изакәанымкәа 
аахәареи аҵәахреи рзы аха-
ра идҵан. Ахарадҵатә зыӡба 
инақәыршәаны, Шамсиддинов 
Р.В. иӷәӷәоу арежим змоу ариаша
ратә колониа ҿы 15 шықәса 
ҭакрала ахгареи 600 нызқь 
мааҭ рҟынӡа инаӡо ахараԥса 
аҳәынҭқарра ахашәа лахәы ахь 
ахыԥхьа  ӡалареи иқәҵоуп. Шам-
сиддинов Р.В. иду ахара нагӡаны 
дақәшаҳаҭхеит. Азыӡба инагӡоу 
аверсиа анапаҿы аҭара инар-
кны  15 усуратә мшы ирылагӡаны 
аганқәа еиҳау аӡбарҭахь азыӡба 
иазашшыр алшоит.


